ՀԻՄՆԱՎՈՐՈՒՄ

<<<<ՋՐԱՌ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ, ԳՈՒՅՔ ՀԱՆՁՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔՆԵՐ ՏՐԱՄԱԴՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և իրավական ակտի ընդունման անհրաժեշտությունը                          

<<Ջրառ>> փակ բաժնետիրական ընկերության կանոնադրական կապիտալը նվազեցնելու, գույք հանձնելու և անհատույց օգտագործման իրավունքով տարածքներ տրամադրելու մասին>> ՀՀ կառավարության որոշման նախագծի (այսուհետ՝ Որոշման նախագիծ) ընդունումը պայմանավորված է նրանով, որ <<Հայջրմուղկոյուղի>> ՓԲԸ-ը սույն թվականի հունվարի 1-ից դադարեցրել է ջրամատակարարման և ջրահեռացման ծառայությունների իրականացման գործառույթը և ներկայումս խիստ սահմանափակ թվաքանակով աշխատակիցներով իրականացնում եմ գույքի հանձման աշխատանքներ: <<Հայջրմուղկոյուղի>> ՓԲԸ-ի վարչական ապարատը իր գործունեությունը իրականացրել է <<Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին պատկանող Վարդանանց 8 հասցեում գտնվող շենքի համապատասխան տարածքներում:
Առաջարկվող կարգավորման բնույթը
Որոշման նախագծով առաջարկվում է լուծել ՀՀ կառավարությանն առընթեր պետական գույքի կառավարման վարչության և <<Հայջրմուղկոյուղի>> ՓԲԸ-ի միջև կնքված տարածքի անհատույց օգտագործման պայմանագիրը և Վարդանանց 8 հասցեի համապատասխան տարածքները անհատույց օգտագործման պայմանագրով տրամադրել <<Ջրառ>> փակ բաժնետիրական ընկերությանը, իսկ վերջինիս սեփականության իրավունքով պատկանող՝ Երևան քաղաքի Նորք-մարաշ վարչական շրջանի Արմենակյան փողոցի թիվ 125 հասցեում գտնվող` 207327686 դրամ հաշվեկշռային արժեքով անշարժ գույքը և դրա զբաղեցրած, օգտագործման ու սպասարկման հողամասը հանձնել Հայաստանի Հանրապետությանը՝ ամրացնելով <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին:


Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:
Ակնկալվող արդյունքը
Որոշման նախագծի ընդունումը հնարավորություն կստեղծի զգալիորեն կրճատելու <<Ջրառ>> փակ բաժնետիրական ընկերության կողմից կատարվող ծախսերը՝ մասնավորապես վարչական շենքի և օժանդակ շինությունների պահպանման և սպասարկման համար անհրաժեշտ տարեկան ծախսերը կազմում են շուրջ 20.0 մլն. դրամ, ինչպես նաև կոորդինացված աշխատանքի կազմակերպմամբ բարձրացնելու կառավարման արդյունավետությունը: 
ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտե                                     
